
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

გარეთმოსული გლეხი

გარეთმოსული გლეხი, აყრილი გლეხის ერთ-ერთი სახეობა. საარსებო პირობების
გაუარესების გამო გლეხი თავისი მამაპაპეული სამკვიდრებლიდან იყრებოდა და გაქცევით
შველოდა თავს. მაგრამ, რადგან ვერ ახერხებდა დამოუკიდებელ, „თავისუფალ“
არსებობას, იძულებული ხდებოდა უცხო გარემოში ეძებნა ახ. პატრონი და თავშესაფარი.
როდესაც ამას მოახერხებდა, იგი „გარეთმოსულის“ სტატუსს ღებულობდა.

XIV ს. კანონმდებლობაში ფიქსირებული „გარეთმყოფი“ ანუ „გარეთ წასვლით მყოფი“
გლეხები „გარეთმოსულის“ ანალოგიური მოვლენაა. კანონმდებლობაში მისი შეტანა იმაზე
მიგვანიშნებს, რომ XIV ს-თვის ეს მოვლენა გახშირდა, რაც საქართველოში მონღოლთა
ბატონობის შედეგია.

